
	                                                1. ՀՀ ֆինանսների նախարարություն
	18.05.2022

	
	N 01/26/8887-2022

	Ձեր 13/05/2022թ. թիվ 02/16.4/15288-2022 ներկայացված ՀՀ կառավարության որոշման նախագծի վերաբերյալ առաջարկություններ չկան:
	       
Ընդունվել է ի գիտություն

	2. Տարածքային կառավարման և ենթակառուցվածքների նախարարություն
	17.05.2022

	
	N ԳՍ//12462-2022

	Հայտնում ենք, որ ՀՀ տարածքային կառավարման և ենթակառուցվածքների նախարարությունը «Գնման գործընթացի կազմակերպման առանձնահատկություններ սահմանելու մասին» ՀՀ կառավարության որոշման նախագծի վերաբերյալ առաջարկություններ չունի։
	Ընդունվել է ի գիտություն

	3. Կրթության, գիտության, մշակույթի և սպորտի նախարարություն
	18.05.2022

	
	01/35/11204-2022

	Կրթության, գիտության, մշակույթի և սպորտի նախարարությունը «Գնման գործընթացի կազմակերպման առանձնահատկություններ սահմանելու մասին» Հայաստանի Հանրապետության Կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն

	4. Արդարադատության նախարարություն
	17.05.2022

	
	01/27.0.01/21489-2022

	1. «Գնման գործընթացի կազմակերպման առանձնահատկություններ սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) ներկայացվել է նորմատիվ իրավական ակտի տեսքով: Այս առումով, նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի դրույթները, համաձայն որոնց՝ անհատական իրավական ակտը՝ նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց՝ հայտնում ենք, որ Նախագիծն անհրաժեշտ է ընդունել անհատական իրավական ակտի տեսքով: Հիշյալ դիտողության համատեքստում՝ անհրաժեշտ է խմբագրել նաև Նախագծի 3-րդ կետով նախատեսվող Նախագծի ուժի մեջ մտնելու վերաբերյալ կարգավորումը՝ այն համապատասխանեցնելով «Նորմատիվ իրավական ակտերի մասին» օրենքի 23-րդ հոդվածի 6-րդ մասի դրույթներին:
2. Նախագծի վավերապայմաններում՝ «ԿԱՌԱՎԱՐՈՒԹՅՈՒՆ» բառից հետո անհրաժեշտ է լրացնել «ՈՐՈՇՈՒՄ» բառը՝ ելնելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 5-րդ կետի պահանջներից, իսկ Նախագծի բնույթը նշող «Ն» տառն անհարժեշտ է փոխարինել «Ա» տառով:
3. «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն առանցքային նշանակություն ունեն, քանի որ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները: 
	Տվյալ դեպքում՝ Նախագծին կից ներկայացված հիմնավորումից հնարավոր չէ լիարժեք գնահատել դրա ընդունման անհրաժեշտությունը, քանի որ բացակայում են ընթացիկ իրավիճակի և խնդիրների վերաբերյալ վերլուծությունները, ուստի գտնում ենք, որ Նախագծի հիմնավորումն ունի լրամշակման կարիք:

	Ընդունվել է: 
Նախագծում կատարվել են համապատասխան փոփոխություններ



















Ընդունվել է: 
Նախագծում կատարվել են համապատասխան փոփոխություններ

Նախագծին կից ներկայացված հիմնավորումը խմբագրվել է



